
К ОПУБЛИКОВАНИЮ
КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
Коми Республика мутасын организацияяслӧн, 
кодъяс пырӧдчӧны дінму проектъясса мероприятиеяс збыльмӧдӧмӧ,
чуктӧс вылӧ вот серти инвестиция вот перйӧмкӧд
йитчӧм ӧткымын юалӧм йылысь
Сы могысь, медым збыльмӧдны “Коми Республика мутасын организацияяслӧн чуктӧс вылӧ вот серти инвестиция вот перйӧм йылысь” Коми Республикаса Оланпасысь 1 статьяса 3 юкӧнысь мӧд абзацсӧ:
1. Вынсьӧдны Коми Республикалысь дінму проектъясса мероприятиеяс збыльмӧдігӧн ӧтув уджалӧм йылысь артмӧдчӧмъяс кырымалӧм серти уполномочитӧм органъяслысь удж котыртан пӧрадоксӧ содтӧд серти.
2. Тайӧ шуӧмсӧ олӧмӧ пӧртӧм бӧрся видзӧдны Коми Республикаса Веськӧдлан котырӧн Юрнуӧдысьӧс вежысьлы, коді кывкутана могъяс юклӧм серти ладмӧдӧ проектнӧй удж нуӧдан юалӧмъяс серти Коми Республикаса олӧмӧ пӧртысь власьт органъяслысь уджсӧ. 
3. Индыны Коми Республикаса экономика министерствоӧс Коми Республикалысь дінму проектъясса мероприятиеяс збыльмӧдігӧн ӧтув уджалӧм йылысь артмӧдчӧмъяс кырымалӧм серти уполномочитӧм органъяслысь удж котыртан пӧрадоксӧ гӧгӧрвоӧдӧм серти Коми Республикаса уполномочитӧм олӧмӧ пӧртысь власьт органӧн.
4. Тайӧ шуӧмыс вынсялӧ сійӧс официальнӧя йӧзӧдан лунсянь.
Коми Республикаса Веськӧдлан котырӧн
Юрнуӧдысьӧс вежысь – 
Коми Республикаса сьӧм овмӧс министр                                                                      Г. Рубцова
Сыктывкар 
2020 вося йирым тӧлысь 14 лун 
513 № 
ВЫНСЬӦДӦМА
Коми Республикаса Веськӧдлан котырлӧн
2020 во йирым тӧлысь 14 лунся 513 №-а шуӧмӧн
(содтӧд)
Коми Республикалысь дінму проектъясса мероприятиеяс збыльмӧдігӧн
ӧтув уджалӧм йылысь артмӧдчӧмъяс кырымалӧм серти
уполномочитӧм органъяслысь удж котыртан
ПӦРАДОК
1. Тайӧ Пӧрадокыс ладмӧдӧ Коми Республикалысь дінму проектъясса мероприятиеяс збыльмӧдігӧн ӧтув уджалӧм йылысь артмӧдчӧмъяс кырымалӧм серти Коми Республикаса олӧмӧ пӧртысь власьт органъяслысь вот мынтысьяскӧд удж котыртан юалӧмъяссӧ, кодъяс пырӧдчӧны Коми Республикалысь дінму проектъяс збыльмӧдӧмӧ (водзӧ – Артмӧдчӧм, вот мынтысь, дінму проектъяс). 
2. Артмӧдчӧмлысь бала дасьтӧмсӧ, сы лыдын Коми Республикаса Веськӧдлан котырӧн Юрнуӧдысьӧс вежысьӧн, коді Коми Республикаса Юралысь бердын стратегическӧя сӧвмӧдӧм да проектъяс серти сӧветса Президиумлӧн помшуӧм серти лоӧ лӧсялана дінму проектса кураторӧн (водзӧ – Куратор), сійӧс видлавны вӧзйӧмсӧ да сійӧс видлалӧм котыртӧмсӧ, Артмӧдчӧм кырымалӧмсӧ збыльмӧдӧны Коми Республикаса уполномочитӧм олӧмӧ пӧртысь власьт органъяс тайӧ Пӧрадок дорӧ содтӧдын индӧм лыддьӧг серти (водзӧ – уполномочитӧм органъяс). 
3. Уполномочитӧм орган кырымалӧ артмӧдчӧмсӧ типӧвӧй форма серти (водзӧ – Артмӧдчӧмлӧн типӧвӧй форма) лӧсялана дінму проект збыльмӧдігӧн аслыспӧлӧслунъяссӧ тӧд вылӧ босьтӧмӧн.
Артмӧдчӧмлӧн типӧвӧй формаыс вынсьӧдсьӧ Коми Республикаса экономика министерствоӧн да йӧзӧдсьӧ “Ӧтуввез” юӧртан да телекоммуникация везйын сылӧн официальнӧй сайтын сійӧс вынсьӧдан лунсянь 3 уджалан лун чӧжӧн.
4. Сы могысь, медым кырымавны Артмӧдчӧмсӧ, вот мынтысь волӧн, кор кӧсйӧны кырымавны Артмӧдчӧмсӧ, рака тӧлысь 1 лунысь оз сёрджык кадколастӧ сетӧ уполномочитӧм органӧ дінму проектса мероприятиеяс збыльмӧдӧмӧ пырӧдчыны кӧсйӧм йылысь ас кӧсйӧм серти гижӧм заявка дінму проектса мероприятие (мероприятиеяс) индӧмӧн, кутшӧмӧс (кутшӧмъясӧс) збыльмӧдӧмӧ вот мынтысь кӧсйӧ пырӧдчыны, кытчӧ пыртӧма татшӧм тӧдмӧгъяс (водзӧ – заявка), да документъяс:
1) транспорт, коммунальнӧй да социальнӧй инфраструктура объектъяслӧн, а сідзжӧ оборудованиелӧн нимъяс да технико-экономическӧй характеристикаяс, кутшӧмъясӧс стрӧитӧмсӧ, выльмӧдӧмсӧ, ньӧбӧмсӧ, ӧнъяӧдӧмсӧ, техническӧя выльмӧдӧмсӧ, стрӧитны эштӧдӧмсӧ, содтӧд оборудованиеӧн могмӧдӧмсӧ збыльмӧдӧны (кӧсйӧны збыльмӧдны) дінму проектса лӧсялана мероприятие збыльмӧдігӧн (водзӧ – Артмӧдчӧм серти объектъяс) дінму проектлысь медшӧр могъяссӧ, бӧртасъяссӧ, петкӧдласъяссӧ да дінму проектса мероприятие (мероприятиеяс) сьӧмӧн могмӧдан ыдждасӧ арталӧмӧн, мыйта кӧсйӧны босьтны сьӧмкудйысь ӧтдор сьӧмӧн могмӧдӧмӧн;
2) Артмӧдчӧм серти объектъяс стрӧитны, выльмӧдны, ньӧбны, ӧнъяӧдны, техническӧя выльмӧдны, стрӧитӧмсӧ эштӧдны, содтӧд оборудованиеӧн могмӧдны планируйтан кадколастъяс;
3) бӧртасъяс да торъя мога петкӧдласъяс, мыйясӧдз кӧсйӧны воӧдчыны;
4) Юридическӧй кывкутысьяслӧн ӧтувъя канму реестрысь выписка, кутшӧмӧс лӧсьӧдӧма заявка сетан кадпасӧдз 30 календарнӧй лунысь абу водзджык;
5) документ, мый эскӧдӧ мортлысь вот мынтысь нимсянь вӧчӧмторъяс вӧчӧм вылӧ уджмогъяссӧ, коді сетӧма заявкасӧ оланпастэчас серти (торъя мортӧс чинӧ индӧм йылысь либӧ чинӧ бӧрйӧм йылысь помшуӧмлӧн копия либӧ чинӧ индӧм йылысь тшӧктӧдлӧн копия, мыйяс серти тайӧ торъя мортлӧн эм инӧд уджавны юридическӧй кывкутысь нимсянь) либӧ вот мынтысь нимсянь документъяс сетан да кырымалан инӧд вылӧ эсканпас.
Уполномочитӧм орган заявка воан лунсянь 5 уджалан лун чӧжӧн корӧ тайӧ пунктса 4 пунктулын индӧм документъяссӧ канму органъясысь да организацияясысь ведомствокостса юӧрӧн йитчан пӧрадокын, кодъяслӧн веськӧдлӧм улын найӧ лоӧны, сэк, кор индӧм документъяссӧ вот мынтысь ачыс абу сетӧма.
Вот мынтысь кывкутӧ сетӧм документъяслӧн да тӧдмӧгъяслӧн збыльлун вӧсна, мыйяс сэні эмӧсь. Вот мынтысь либӧ эскана морт, кодӧс оланпастэчас серти уполномочитӧма збыльмӧдны вот мынтысь нимсянь вӧчӧмторъяссӧ, эскӧдӧ документъяслысь збыльлунсӧ лӧсялана заверениеӧн.
Тайӧ пунктын индӧм документъяс воан кадпасӧн лыддьыссьӧ документъяссӧ уполномочитӧм органӧн пасъян кадпас. Уполномочитӧм орган пасйӧ индӧм документъяссӧ документъяс воан лунсянь 1 уджалан лунысь оз сёрджык уполномочитӧм органӧн урчитӧм делопроизводство правилӧяс серти.
Тайӧ пунктын индӧм документъяс воан лун бӧрын мунысь лунсянь 5 уджалан лун чӧжӧн уполномочитӧм орган донъялӧ найӧс сы серти, лӧсялӧны-ӧ (оз лӧсявны) тырвыйӧлун, сюрӧс серти корӧмъяслы, найӧс сетан формаяслы да кадколастъяслы, кутшӧмъясӧс урчитӧма тайӧ Пӧрадоклӧн 4 пунктын, а сідзжӧ донъялӧ лӧсялӧ-ӧ Артмӧдчӧм серти объектыс дінму проектлӧн медшӧр могъяслы, бӧртасъяслы да петкӧдласъяслы (водзӧ – корӧмъяслы документъяслӧн лӧсялӧм (лӧсявтӧмлун) да примитӧ корӧмъяслы индӧм документъяслӧн лӧсялӧм (лӧсявтӧмлун) йылысь помшуӧм. 
Сійӧ, мый вот мынтысьӧн сетӧм документъясыс оз лӧсявны корӧмъяслы, лоӧ найӧс водзӧ видлавны ӧткажитан подулӧн. Уполномочитӧм орган корӧмъяслы документъяслӧн лӧсявтӧмлун йылысь помшуӧм примитан лунсянь 3 уджалан лун чӧжӧн ыстӧ вот мынтысьлы сы серти примитӧм помшуӧм йылысь гижӧм уведомление помкаяс индӧмӧн, мыйяс лоисны найӧс водзӧ видлавны ӧткажитӧм йылысь помшуӧм примитан подулӧн, кутшӧмъясӧс индӧма тайӧ абзацын. Тырмытӧмторъяс бырӧдӧм бӧрын вот мынтысь вермӧ выль пӧв шыӧдчыны уполномочитӧм органӧ тайӧ пунктса медводдза абзацӧн урчитӧм кадколастӧ. 
Уполномочитӧм орган вот мынтысьӧн сетӧм документъяслӧн корӧмъяслы лӧсялӧм йылысь помшуӧм примитан лунсянь 7 уджалан лун чӧжӧн юӧртӧ вот мынтысьлы примитӧм помшуӧм йылысь да дасьтӧ Артмӧдчӧмлысь баласӧ. 
Сэк, кор эм коланлун, уполномочитӧм орган котыртӧ Артмӧдчӧмлӧн баласа положениеяс стӧчмӧдӧм могысь вот мынтыськӧд переговоръяс нуӧдӧмсӧ.
5. Уполномочитӧм орган корӧмъяслы документъяслӧн лӧсялӧм йылысь помшуӧм примитан лунсянь 10 уджалан лун чӧжӧн ыстӧ Артмӧдчӧмлысь баласӧ Коми Республикаса сьӧм овмӧс министерствоӧ да Коми Республикаса экономика министерствоӧ видлалӧм вылӧ. 
Артмӧдчӧмлысь баласӧ видлалӧм бӧрын Коми Республикаса олӧмӧ пӧртысь власьт органъяс, кодъясӧс индӧма тайӧ пунктын, видлаланторсӧ тӧд вылӧ босьтӧмӧн дасьтӧны заключение да тайӧ пунктса коймӧд абзацӧн урчитӧм кадколастӧ ыстӧны сійӧс уполномочитӧм органӧ.
Коми Республикаса олӧмӧ пӧртысь власьт органъясӧн, кодъясӧс индӧма тайӧ пунктса медводдза абзацын, Артмӧдчӧмлысь баласаӧ видлалан кадколастыс оз вермы вевтыртны сылӧн воан лунсянь 7 уджалан лун. Артмӧдчӧмлысь баласӧ видлалӧны: 
1) Коми Республикаса экономика министерство – сы серти, медым подулавны Артмӧдчӧм серти объектлысь дінму проектлӧн медшӧр могъяслы, бӧртасъяслы да петкӧдласъяслы лӧсялӧмсӧ, лӧсялӧм (лӧсявтӧмлун) йылысь заключение дасьтӧмӧн;
2) Коми Республикаса сьӧм овмӧс министерство – сы серти, эм-ӧ дінму проектса мероприятиеяс збыльмӧдӧмӧ вот мынтысьлы пырӧдчыны сьӧмкуд серти коланлуныс, коланлун (ковтӧмлун) йылысь заключение дасьтӧмӧн.
6. Сы могысь, медым котыртны Кураторӧн Артмӧдчӧмлысь бала видлалӧмсӧ, волӧн, кор кӧсйӧны кырымавны Артмӧдчӧмсӧ, ода-кора тӧлысь 15 лунысь оз сёрджык кадколастӧ уполномочитӧм орган ыстӧ Кураторлы Артмӧдчӧмлысь баласӧ, вот мынтысьӧн сетӧм документъяслысь копияяссӧ, корӧмъяслы документъяслӧн лӧсялӧм (лӧсявтӧмлун) йылысь помшуӧмлысь, а сідзжӧ заключениелысь копиясӧ, кутшӧмъясӧс индӧма тайӧ Пӧрадоклӧн 5 пунктын.
7. Куратор Артмӧдчӧм бала воан лунсянь 7 уджалан лун чӧжӧн сійӧс видлалӧ да сійӧс видлалӧм бӧрын примитӧ татшӧм помшуӧмъяс пиысь ӧтиӧс:
а) Артмӧдчӧм кырымалӧм йылысь;
б) Артмӧдчӧм кырымалӧмын ӧткажитӧм йылысь.
Лӧсявтӧм да (либӧ) ковтӧмлун йылысь Коми Республикаса олӧмӧ пӧртысь власьт органъяс пиысь кӧть ӧтилӧн заключение, кодъясӧс индӧма тайӧ Пӧрадоклӧн 5 пунктын, лоӧ подулӧн сы вылӧ, медым примитны Артмӧдчӧм кырымалӧмын ӧткажитӧм йылысь помшуӧм.
8. Кураторлысь помшуӧмсӧ оформитӧны Кураторӧн кырымалӧм сёрнигижӧдӧн (водзӧ – сёрнигижӧд). 
9. Куратор сёрнигижӧд кырымалан лун бӧрын мунысь лунсянь 3 уджалан лун чӧжӧн ыстӧ сёрнигижӧдлысь копиясӧ уполномочитӧм органӧ. Сёрнигижӧдлысь оригиналсӧ ыстӧны Коми Республикаса экономика министерствоӧ тайӧ пунктын индӧм кадколастъясӧ. 
10. Сэк, кор Куратор примитӧ Артмӧдчӧм кырымалӧмын ӧткажитӧм йылысь помшуӧмсӧ, уполномочитӧм органӧн юрнуӧдысь сёрнигижӧдлысь копия босьтан лунсянь 5 уджалан лун чӧжӧн юӧртӧ вот мынтысьлы сы серти примитӧм помшуӧм йылысь сёрнигижӧдлысь копиясӧ (сыысь выпискасӧ) ыстӧмӧн татшӧм помшуӧм примитан помкаяссӧ подулалӧмӧн.
11. Уполномочитӧм органӧн юрнуӧдысь Артмӧдчӧмсӧ кырымалӧм йылысь сёрнигижӧдлӧн копия воан лунсянь 10 уджалан лун чӧжӧн котыртӧ вот мынтыськӧд Артмӧдчӧм кырымалӧмсӧ.
Вот мынтысь кӧть кутшӧм кадӧ вермӧ ӧткажитчыны Артмӧдчӧмсӧ кырымалӧмысь ӧткажитчан помкаяссӧ индытӧг.
Сэк, кор вот мынтысь ӧткажитчӧ кырымавны Артмӧдчӧмсӧ, тайӧ Пӧрадоклӧн 4 пунктын индӧм документъяссӧ бергӧдӧны вот мынтысьлы 20 уджалан лун чӧжӧн сыӧн гижӧм шыӧдчӧм серти.
Уполномочитӧм органӧн юрнуӧдысь гижӧмӧн юӧртӧ Артмӧдчӧмсӧ кырымалӧм йылысь Федеральнӧй вот службалӧн Коми Республикаын веськӧдланінӧ, Коми Республикаса сьӧм овмӧс министерствоӧ да Коми Республикаса экономика министерствоӧ сійӧс кырымалӧм бӧрын 5 уджалан лун чӧжӧн Артмӧдчӧмлысь копиясӧ содтӧмӧн.

